
Shri Vishnustavan by Markendeya in Narasimhapurana

ஶ்ரீவிஷ்ணுஸ்தவநம் மார்கண்டே³யப்ரோக்தம் நரஸிம்ஹபுராணே

மார்கண்டே³ய உவாச –

நரம் ந்ரு’ஸிம்ஹம் நரநாத²மச்யுதம் ப்ரலம்ப³பா³ஹும் கமலாயதேக்ஷணம் ।
க்ஷிதீஶ்வரைரர்சிதபாத³பங்கஜம் நமாமி விஷ்ணும் புருஷம் புராதநம் ॥ 1॥
ஜக³த்பதிம் க்ஷீரஸமுத்³ரமந்தி³ரம் தம் ஶார்ங்க³பாணிம் முநிவ்ரு’ந்த³வந்தி³தம் ।
ஶ்ரிய: பதிம் ஶ்ரீத⁴ரமீஶமீஶ்வரம் நமாமி கோ³விந்த³மநந்தவர்சஸம் ॥ 2॥
அஜம் வரேண்யம் ஜநது:³க²நாஶநம் கு³ரும் புராணம் புருஷோத்தமம் ப்ரபு⁴ம் ।
ஸஹஸ்ரஸூர்யத்³யுதிமந்தமச்யுதம் நமாமி ப⁴க்த்யா ஹரிமாத்³யமாத⁴வம் ॥ 3॥
புரஸ்க்ரு’தம் புண்யவதாம் பராம் க³திம் க்ஷிதீஶ்வரம் லோகபதிம் ப்ரஜாபதிம் ।
பரம் பராணாமபி காரணம் ஹரிம் நமாமி லோகத்ரயகர்மஸாக்ஷிணம் ॥ 4॥
போ⁴கே³ த்வநந்தஸ்ய பயோத³தௌ⁴ ஸுர: புரா ஹி ஶேதே ப⁴க³வாநநாதி³க்ரு’த் ।
க்ஷீரோத³வீசீகணிகாம்பு³நோக்ஷிதம் தம்ஶ்ரீநிவாஸம் ப்ரணதோऽஸ்மி கேஶவம் ॥ 5॥
யோ நாரஸிம்ஹம் வபுராஸ்தி²தோ மஹாந் ஸுரோ முராரிர்மது⁴கைடபா⁴ந்தக்ரு’த் ।
ஸமஸ்தலோகார்திஹரம் ஹிரண்யகம் நமாமி விஷ்ணும் ஸததம் நமாமி தம் ॥ 6॥
அநந்தமவ்யக்தமதீந்த்³ரியம் விபு⁴ம் ஸ்வே ஸ்வே ஹி ரூபே ஸ்வயமேவ ஸம்ஸ்தி²தம்
।
யோகே³ஶ்வரைரேவ ஸதா³ நமஸ்க்ரு’தம் நமாமி ப⁴க்த்யா ஸததம் ஜநார்த³நம் ॥ 7॥
ஆநந்த³மேகம் விரஜம் விதா³த்மகம் வ்ரு’ந்தா³லயம் யோகி³பி⁴ரேவ பூஜிதம் ।
அணோரணீயாம்ஸமவ்ரு’த்³தி⁴மக்ஷயம் நமாமி ப⁴க்தப்ரியமீஶ்வரம் ஹரிம் ॥ 8॥
இதி ।
அத்⁴யாய 10 ஶ்லோக 8-15,அத்⁴யாய ஶ்லோக ஸங்க்²யா 52

ஶ்ரீநரஸிம்ஹபுராணே மார்கண்டே³யசரித்ரே த³ஶமோऽத்⁴யாய:॥ 10॥

